
OBAVLJEN PRETRES

U kući u Turjaku, gdje se jučer odvijala talačka kriza, pronađena
puška i vojna municija
Autor: B. S.
Objavljeno: 17.07.2020. u 11:11 3

U pretresu kuće i pratećih objekata u mjestu Turjak kod Bosanske Gradiške koje koristi osumnjičeni Dejan
Borković, pronađena je jedna lovačka puška i određena količina vojne municije i minsko-eksplozivnih
sredstava.

Predmeti su uz naredbu sudije za prethodni postupak deponovani u depozit Okružnog suda Banja Luka i
Civilnu zaštitu Bosanska Gradiška do okončanja sudskog postupka.

- Nakon kompletiranja predmeta u redovnoj proceduri slijedi podnošenje izvještaja Okružnom javnom
tužilaštvu Banja Luka protiv osumnjičenog zbog počinjenih krivičnih djela pokušaj ubistva i nedozvoljena
proizvodnja i promet oružja ili eksplozivnih materija - saopćeno je iz PU Bosanska Gradiška.

Kao što smo ranije objavili, od srijede uvečer u ovoj kući se odvijala talačka kriza, koju su jučer uspješno
okončali pripadnici MUP-a RS-a.

Borković je prvo nasrnuo na komšiju na kojeg je bacio bombu, koja se nje aktivirala, a potom je pobjegao i sa
majkom se zabarikadao u kuću.

Odbijao je svaki kontakt s policijom i pregovarački timom.

Nakon upada u kuću pripadnika Specijalne antiterorističke jedinice MUP-a RS-a, Borković je uhapšen i nije
pružao otpor.

Radi se o osobi koja je ranije liječena zbog psihičkih problema.

